Fasnecht 2014

Sujet:

Fraue haue, Fraue saue,
negst mol dien mir e Arena baue

In dr hiitige Zyt sétts scho so si

Dass Frau und Ma by allem si glich drbi

Sig das bym abstimme oder in de Kaderstelle
Ohni Fraue muesch hit gar nit me welle

Mister Lover Lover... Bumm Bumm Bumm

In allne Branche wird driber debatiert

Dass s Thema Glichberachtigung nid an Wert verliert

Im Schwinge het me d Glichberéachtigung no nie probiert
Sondern d Fraue vo Afang a eifach diskriminiert

Mister Lover Lover... Bumm Bumm Bumm

Mir sind doch alles geili Seu

Neinei mir Schwinge nid im Heu

Mir dien lieber im Sand chli Saue

Denn mir, mir sind d Schwizer Schwingerfraue

Mister Lover Lover... Bumm Bumm Bumm

Dr Kénig Sempach déa kennt hiit & jede

Aber wo isch die unbekannti Schwingkdnigin blibe

Trotz langem sueche in Buiecher und im grosse Internet

Het nid emol Google gwiisst das d'Schwiz e Schwingkonigin het

Mister Lover Lover... Bumm Bumm Bumm

Schwinger Name wie K&hlin oder Vetter-Frankhuuser
Glaub mir, das si sicher keini Looser

Doch wer jetzt wirklich gwunne het, das wiisse mir nid
Wills eifach niene e offizielli Ranglischte git

Mister Lover Lover... Bumm Bumm Bumm

Eus Fraue wunders nid, dass niemer meh 6pis weiss
Bi dam hormonell gstorte Geldverschleiss

Fur d Manner het me Millione investiert

und fird Fraue het sich kei Schwein intressiert

Mister Lover Lover... Bumm Bumm Bumm

Es riese Station het me in Burgdorf baut
Aber eus Fraue trotz bittibati nit avertraut
Zah Stlel, das isch unseri Arena gsi
Ferseh, Radio und Zytig, nid mit vo dr Partie

Mister Lover Lover... Bumm Bumm Bumm

S Klische seit d Fraue ghore an Rand

Und nid mitte in Sagmehl Sand

Eus isches egal, Mir packe eus wyter im Stritt

Negst mol ndme mir eifach euses Stadion selber mit

Mister Lover Lover... Bumm Bumm Bumm
Firs negste mol 2016 4ne am Rdstigrabe
Warde hoffentlich au mir vom SRF Ubertrage
E Schwingfest ohni Fraue, das chas nim si

In Estavayer sin au mir in dr grosse Arena drbi

Mister Lover Lover... Bumm Bumm Bumm

